
□ Huz Bangjhangz/胡榜航

Ndwen 3 ngoenz 28, Bi 2017Gveigangj Si Cinzdangz Gih “SamNyied Sam Bouxcuengh” HozdungMungzgungh Minzcungh Faenhoih-ciengz youq ndaw hagdangzMungzgungh Yangh Minzcuz Cuh-cungh hoenghbanh. Baez hozdungneix dwg youz Cinzdangz GihGyauyuzgiz cawjbanh, Cinzdangz GihMinzcunghgiz、Vwnzlenz、 ranghhagMungzgungh bang banh, Mungz-gungh Minzcungh guhbanh. Hozdungguh miz baijyienj laex couxhekBouxcuengh (fwen couxhek、gingqlaeujndwq haeuxcid)、sibgvenq fug-sug vwnzva Bouxcuengh senhconz、baijlangh son’gyauq cwngzgoj vwnz-va minzcuz hagdangz、 baijyienjyisuz vwnzva Bouxcuengh、baijyienjhanghmoeg dijyuz minzcuz、cimz gwngijgwn haekfeih Bouxcuengh caeuqaen gyangjco lauxhangz gangj cihsizvwnzva Bouxcuengh daengj. CinzGvanghcin yanghcangj daengj 15boux beixnuengx Daizvanh dajVahlenz Yen Suisui Yangh daeujhaenx caemh youq Gveigangj SiMinzcunghveij cujyin Cinz Hungz、Gveigangj Sih Daizban cujyin CwngCujveij、 Cinzdangz Gih gihcangjCangh Gingjlenz daengj bouxdaeuz-hung guhbuenx lajde caez caeuqgyoengq lauxsae hagseng CinzdangzGih 8 aen Cuengh Gun song saw vahsonhag saedniemh hagdangz camgyale baez hozdung neix.Haet haenx 8 diemj cunghainduj, ndaw hagdangz MungzgunghMinzcungh geiz lai saek mbinyagyag、

sing go sing fwen goksasa. Gyoengqhagseng ndwn youq song mbiengjdouhung hagdangz, ndang daenjbuhvaq minzcuz, bak eu fwencouxhek dangdieg, fwngz gaemlaeujndwq haeuxcid gag siu,angqcoux gyoengq hek daj gak diegdaeuj haenx. Riengzlaeng couh mizlauxsae hagseng hagdangz daiqgyoengq hek bae yawjngonz le aencienlanz senhconz sibggvenq fung-sug vwnzva Bouxcuengh、 ranzsawminzcuz、bozvuzgvanj naz ndawhag caeuq gij baijlangh son’gyauqcwngzgoj vwnzva minzcuz hagdangz 8aen hagdangz guh Cuengh Gun songsaw vah sonhag sawqniemh haenx,hawj bouxhek yawj le haenhdanqguh ndaej ndei. Banhaet 10 diemjcung, ciengz heiq comzyienjvwnzyi “swnjcienz vwnzva maenh-ndei minzcuz, baijyienj gijndeihomsaw ndawhag”couh hoenghhwdyienjok. Gwnz daizheiq, bouxcujcizaeu Cuengh Gun song cungj vahcujciz bauqmuq. Gyoengq hagsengdaenj ndangdaenj Bouxcuengh cixyouq gwnz daizheiq angqyangzciengq go diuq foux nauqhoenghngoenzciet, diuz youh diuz go fwenvunzraeuz sugsed haenx, aeuVahcuengh ma yienjciengq, engq mizgij yinx daegbied de; doiq fwenhaenqnaemq、 Heiqcuengh、 fouxGyongcuengh、 foux Mancuengh、fouxfaexsaux、 ndangdaenj minzcuzbaijlengj daengj biujyienj ndeiyawjmizyinx daegsaek naekgywggywg,hawj bouxyawj bek fwngz haenh

mbouj dingz; riengzlaeng vwnzyicomzyienj, gyoengq hagseng youqgwnz cauhcangz caez guh dijyuzminzcuz hozdung, bau aendomq,daenj haizgieg sam vunz byaij vaiq、gingj gyongxdiet、 dwkcik、 dwk-gyangq、dwkgingq doenghgij hozdungdijyuz minzcuz neix doengzseizhaiguh, sing hemq sing riu youqndaw hag haprwenz, nauhyiedhoenghhwd, hawj gyoengq hek yaephe humx gizneix yawjyawj, yaep hebuet bae gizhaenx ngonzngonz, fwngzhumznywgnywg caen siengj camgyahaeujbae caez guh ne. Doeklaeng,daengxgyoengq lauxsae hagsengcaeuq bouxhek caez cimz gwnhaeuxnaengj haj saek、gyaeqnding、nohgoemj daengj gijgwn haekfeihneix, daihgya doq gwn doq haenh,caenndang gamjsouh daengz gijgoek laeg riz geq vwnzva gijgwnminzcuz.Banringzgvaq, daengxgyoengqlauxsae hagseng comz naengh caezdingq aen gyangjco ciendaez gven-daengz vwnzva hauq Bouxcuenghcaeuq vwnzva sibgvenq fungsugngoenzciet Bouxcuengh youz Daih-hag Minzcuz Guengjsae MungzYenzyau、Luz Yaujginz song bouxgyausou guhgangj haenx, hawjlauxsae hagseng engq roxyiuj vwnzvaBouxcuengh raeuz lai di, engqndiepgyaez vwnzva Bouxcuengh, mizsim caez roengzrengz, caenhrengzbae hwngfat caeuq swnjcienz vwnzvaBouxcuengh, hawj vwnzva Boux-cuengh raeuz riuz doh gwnzbiengz.

Gij Hozdung“Sam Nyied Sam Bouxcuengh”Hagdangz Cuengh Gun
Song Saw Vah Cinzdangz Gih Lai Cungj Lai Yiengh Daegsaek Yienhda

覃塘区壮汉双语学校“壮族三月三”活动丰富多彩独具特色

◀ Mungz Yenzyau
gyausou gangj “Hauq
Dauqhauq Vwnzva Hauq”
gyangjco.

▲ Gingq cenj laeujndwq
haeuxcid he coux hek daengz.

▲ Hagseng Gujsanh Siujyoz
yienj foux“gyong”daenh daengx
ciengz.

▲ Lauxsae hagseng
baijyienj ndangdaenj Boux-
cuengh lwenqda lairaeuh.

▲Gij haeuxnaengj haj saek
hagseng guh ndaej homfwtfwt.

▲15 boux beixnuengx Daiz-
vanh daengz hagdangz camgya
hozdung.

▲Lauxsae hagseng Mungz-
gungh Minzcungh yienj《Gizlawz
Engq Okding》“Feih Cuengh”
gwdgoed.

▲ Gij doxgaiq fwngzguh、
fukcih mbaw veh lauxsae hagseng
guh haenx baij hawj vunzlai yawj
ndaej haenh ndei.


